
Dumagnà ils 
tests da stress

■ (lq) la cumissiun europeica
ha fatg era cun las ovras atoma-

ras svizras tests da stress per
examinar schebain quels èn se-
girs u ubain sch’ins sto prender
mesiras d’urgenza per il sera-
cass. las ovras atomaras sviz-

ras survegnan bunas notas. a la
Ensi (post svizzer da surveglian-

za) vegn cusseglià da dar anc
dapli paisa a sistems passivs

per dar dumogn a situaziuns ex-
tremas da l’aura. En l’Europa è il
basegn d’investiziuns en ovras
atomaras 25 milliardas euros.

Keystone

■ l’aura

Chasper Stupan 
è mort

la Viafier retica sto sanar blers da ses tunnels en ils proxims onns e de-
cennis. foto th. gstöhl

Var 75 tunnels da la Viafier retica
ston vegnir renovads

Tras 115 tunnels passan ils trens
da la Viafier retica. 115 tunnels
ch’èn almain 100 onns vegls e che
n’èn anc mai vegnids renovads.
Umiditad e scheliras han destruì
en quest temp la miraglia dals
tunnels. Uss èn visibels donns.
Var 75 tunnels ston vegnir reno-

vads. Empè da mirs gulivs sco fin
ussa dovri novs mirs torts en ils
tunnels. Il sa tracta d’ina inter-
venziun massiva en la substanza
existenta. Per la renovaziun dals
75 tunnels vegn fatg quint cun
custs da 750 milliuns francs che
vegnan repartids sin 35 onns. 

Il president dal stadi da la Po -
logna, Bronislaw Komorowski, è
arrivà en Svizra. Komorowski è
vegnì beneventà a l’eroport da
la presidenta da la confedera -
ziun Eveline Widmer-Schlumpf.
Durant sia visita uffiziala da dus
dis vegnan Komorowski e Wid-

mer-Schlumpf a s’inscuntrar
cun represchentants da l’econo-
mia. La relaziun da la Svizra cun
la Pologna era vegnida turblada
in zic perquai che la Svizra ha li-
mità l’immigraziun ord otg pa-
jais da l’Europa da l’ost, tranter
auter er la Pologna.

Discurs diplomatics cun la Pologna 
era davart l’immigraziun

En il nord frestg e bletsch, en il sid pulit sulegliv 
Situaziun generala: Ina front
d’aria fraida sdrima la Svizra.
Oz: Malgrà insaquants nivels fai
aura detg sulegliva en la Alps. 
Prognosa: La sonda fai en il nord
aura detg sulegliva. La saira sur-
trai e durant la notg plovi. La
temperatura maximala
munta a 20 grads. La du-
mengia èsi pil pli surtratg
ed en las Alps plovi per
part. Il cunfin da naiv è
tar 2300 meters, 14 grads. Il glin-
desdi èsi surtratg ed il sulegl sa fà
rar, 16 grads. Il mardi fai en las
Alps aura detg sulegliva. En il sid
fai l’entira fin d’emna aura pulit
sulegliva.

da Martin Jäger, 
cusseglier guvernativ

L’onn 2010 avain nus
duvrà en Svizra 43 ton-

nas material per persuna – e
questa tendenza s’augmen-
ta. Quai mussa il quint ge-
neral da l’ambient svizzer,
cun il qual l’Uffizi federal
da statistica registrescha
l’entira flussiun da material.
Dus terzs da quest consum
immens chaschunain nus
dal rest a l’exteriur, p. ex.
tras autos u tras apparats
electronics che vegnan im-
portads ubain tras las mate-
rias primas e tras ils purta -
ders d’energia ch’i dovra per
producir tals. Dal terz che
vegn chaschunà tar nus en
Svizra deriva la gronda part
dals materials da con-
strucziun sco gera, sablun,
tievlas e cement.

Tut las reservas da mate-
rial da la terra van a fin

insacura. L’explotaziun da
material per l’emprima uti-
lisaziun, pia l’explotaziun
da material primar, sa con-
centrescha – tenor in prin-
cip da l’economia dal mar -
tgà – adina sin las resursas
las pli economicas. Uschia
creschan ils custs per min -
tga material primar cun
l’augment dal grad d’explo-
taziun u cun la diminuziun
da las resursas.

Tge signifitga ussa tut
quai per nus sco

uschenumnadas creatiras
raschunaivlas? Per motivs
ecologics faschain nus
umans segiramain il meglier
sche nus reutilisain uschè
bleras materialias sco pus-
saivel. Ins numna quai ser-
rar las circulaziuns dals ma-
terials. Circulaziuns serra-
das permettan numnada-
main da producir pliras gia-
das rauba e da crear pliras
giadas valur cun il medem
material, quai ch’è natiral-
main er interessant ord vista

economica. 43 tonnas per
persuna ed onn èn ina
quantitad enorma – buna-
main nunimaginabla – e
propi in motiv suffizient
per far in’analisa da la situa-
ziun.

Nus en Svizra sajan
campiunessas

mundialas e campiuns
mundials en rimnar rauba
sco vaider, metals, battarias,
palpiri e.u.v., vegni ditg. Ed
apparats electronics pudain
nus oz schizunt returnar
gratuitamain als posts da
vendita. Èsi pia sco quai
ch’igl avess dad esser? Na,
nus na stuain numnada-
main betg mo ans stentar
da mantegnair il stadi cun-
tanschì. Blers secturs pon
anc vegnir meglierads clera-
main.

Pervia dal svilup tecnic
vegnan duvrads adina

dapli materials per producir
rauba, e quests materials èn
pli e pli multifars. Ma ina
gronda part dal material
che finescha adina puspè en
ils ruments è fitg savens
donn da bittar davent. Oz
fineschan simplamain me-
mia blers materials prezius
en il stabiliment per arder
ruments.

Sche nus contemplain
pia noss «deposit da

material», vul dir las mate-
rialias che vegnan duvradas
en noss mintgadi, saja quai
en edifizis, en vehichels u
en indrizs pli u main du-
raivels, stuain nus consta-
tar: La part quantitativa-
main la pli gronda da las
afflussiuns en quest «depo-
sit da material» deriva dals
materials da construcziun.
Gia fin uss èn vegnids fatgs
gronds sforzs en il chantun
Grischun per serrar er las
circulaziuns tar ils mate -
rials da construcziun mine-
rals. En nossa legislaziun
chantunala davart la pro-

tecziun da l’ambient è schi-
zunt francada in’obligaziun
da reciclar. En il Grischun
elavuran oz circa 40 inter-
presas da rimnada e da za -
vrada, che vegnan manadas
da varts privatas,
mintg’onn circa 300 000
tonnas material da demoli-
ziun a circa 290 000 ton-
nas products. Uschia sto
vegnir deponida mo pli ina
pitschna part da main che
5 pertschient. Er il recicla-
di da materials da con-
strucziun è pia ina istorgia
da success. Mo che mate -
rials da construcziun reci-
clads vegnan duvrads oz
darar en la construcziun
auta, cumbain ch’els adem-
pleschan tut ils criteris da
qualitad. Bler material reci-
clà vegn duvrà en la con-
strucziun bassa, vegn
savens maschadà cun mate-
rialias da mendra qualitad
e perda uschia sia valur per
il recicladi futur.

Gist qua sto – tenor mia
opiniun – sa midar la

moda da pensar. Las cum -
pradras ed ils cumpraders
en la construcziun auta, las
patrunas ed ils patruns da
construcziun ed er las archi-
tectas ed ils architects èn
dumandads. I na dat nagins
motivs da preferir material
primar en la construcziun
auta sche la qualitad dal
material reciclà ademple-
scha tut las normas. En
quest punct èn schizunt ils
autos pli ecologics, pertge
ch’il metal che vegn utilisà
per producir autos consista
oz per gronda part da pro-
ducts reciclads or da ferra-
menta veglia – e nagin na
resenta quai sco rauba da
mendra qualitad. Lain pia
surmuntar ils pregiudizis
existents. Er en la con-
strucziun auta po la circula-
ziun dals materials anc ve -
gnir meglierada cleramain –
en l’interess da la rentabili-
tad e da la durabilitad.

Serrar las circulaziuns empè da sfarlattar
material – er en la construcziun auta

